
  18. juli 2018  

 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut: 

1. Naalakkersuisut nutaat, UPA2018/51-mi aalajangerneqartoq nalunaarusiarineqartussaq, 

naammassillugu saqqummiunniarnerpaat? 

2. Naammassiniarneqarpat, qaqugu inatsisartunut ilaasortanut saqqummiunneqassanersoq 

naatsersuutigineqarpa?  

(Inatsisartuni ilaasortaq Nikkulaat Jeremiassen, Siumut)  

  

Tunngavilersuutit:  

Inatsisartut upernaakkut 2017-imi ataatsimiinneranni immikkoortumi 51-imi aalajangerneqarpoq 
Naalakkersuisut peqquneqassasut Kalaallit Nunaanni ikerasalianik, imarsiortunut atorneqartussanik 
pisariaqartitsineq pillugu nassuiaammik saqqummiusseqqullugit peqquneqarnissaannik 
Inatsisartuni aalajangiiffigisassatut siunnersuut. Nassuiaat kommunit suleqatigalugit 
suliarineqassaaq, tassanilu najukkani pisariaqartitat, piffissamut avatangiisinut sunniutissanik 
naliliinernik suliaqarnissamut atugassamut missingiutit imaluunniit avatangiisinut pinngortitamullu 
sunniutissanik allanik misissueqqissaarnerit, kiisalu aningaasaqarnermut missingersuutit 
piffissamullu pilersaarutit tamarmiusut nassuiaasiorneqassapput, kingusinnerpaamik UPA 2018-imi 
saqqummiunneqartumik. Suli saqqummiunneqanngittoq Inatsisartunut qinersisoqarpoq, 
taamaattumillu  aalajangiussaq pituttuiunnaarluni. Tamanna tunngavigalugu 
saqqummiunniarneqarnersoq apeqqutigaara. 

 

Kissaatigaara apeqquteqaatiga ullut suliffiusut 10 ingerlanerani akineqassasoq. 

 


